
Бірінші бө лім

I

— Кірің дерІ Ну! — деді Мюлгаузен ауызғ ы бө лмеден 
бір бө лек кісінің  аяқ  тық ырын естіп.

Бұ л шиыршық  атып дызық қ анмен, бірақ  айалар асы- 
ғ атын емес. Кірер алдында кү йбектеп шала жабылғ ан 
есіктің  арғ ы жағ ында кү бір-кү бір сө йлесті. Қ айсы бірі  
қ ұ дды ән айтатын кісідей суық қ а шалдық қ ан ө ң ешін 
қ ырнады. Біреулер темекісін сө ндірді. Қ ызыл шоғ ы 
жылтырағ ан темекі тұ қ ылын тақ асымен басып ырғ ап 
жатыр... Сонан бір кезде қ орбиғ ан киімдерінің  сырты- 
нан айқ ұ ш-ұ йқ ыш қ ару асынғ ан бес-алты кісі тақ тай 
еденді топырлап басып кіріп келе жатты. «Аника во
ин»,— деді Мюлгаузен ішінен. Қ олдан істеген орындық- 
тар мен столдан басқ а тү к дү ниесі жоқ  аң ырайғ ан жай- 
дақ  бө лме.

— Кісілерінді даярлаң дар, аттанамыз.
— Қ айда?
— Жем бойына.
— Астық қ а кеткендерден хабар болды ма? — деді 

Ознобин. Ішінен сыбырлағ андай ү ні шық пай қ алғ аны 
ооншалық , ө з даусын ө зі әзер есітті.

Жәрдем сұ рап жатыр.
>— Тағ ы да Дутов па?
— Ну, барың дар! Тездетің дер!
Бө лімше командирлері жү гіре жө нелді, тек қ арт жұ ^ 

мысшы қ озғ алмады. Мюлгаузеннің  назар аударғ анын 
кү тіп, қ ысы-жазы басынан тастамайтын қ ара май кеп- 
касын шең гелімен сығ ымдап қ ысып апты- Ең кіштеу 
келген ұ зын бойы аласа ү йде амалсыз иіліп, кешкі кө- 
лең кедей салбырап тұ рғ ан-ды.

— Жағ дайлары қ алай екен?
— Ол арасын білмедім.
— Оқ -дәрілері аз еді. Сен... дивизияғ а хабарластың 

ба?
— А-а?

— Дивизияғ а.
Мюлгаузен ү ндемеді. Ал Ознобин қ айта сұ рауғ а жү - 

регі дауамады. Ө зі бірдең е десе, жігіттің  әрқ ашан ты- 

жырына қ алатын тү рін ұ натпайды.
— Дивизияғ а хабарлас. Жем бойына бізден гө рі 

олар жақ ын ғ ой,— деді қ арт жұ мысшы,
— И‘ә, тағ ы не айтасыд?
— Менің  естуім бойынша Жем бойында біздід кісі- 

леоден де басқ а астық  жинап жатқ ан тағ ы біраз ұ сақ 
отряд бар кө рінеді. Қ азіргідей қ ысылтаяң да бәрінің 
басын қ осып топтап жіберсе, біз жеткенше олар Дутов- 
қ а қ арсы табан тіреп соғ ыса алар еді...

Мюлгаузен орнына отырды. Столда жатқ ан қ ағ аз- 
дың  бірін қ олына ұ стады да, бірақ  оқ ымай ары ысыра 
салды. Ә лденеге мырс етті.

— Бізге сырттан комиссар іздеудің  қ ажеті жоқ  қ ой..,
— Мен ойнап тұ рғ ам жоқ .
— Мен де шын айтам.
Ознобин ләм-мим деместен бұ рылып жү ре берді. 

Кепкасын да кетіп бара жатып киді- Иығ ының  басы 
салбырап, екі қ олы жед тү пке тек әншейін іле салғ ан- 
дай жанында салақ тап барады. «Кәрі қ ырт»,— деді 
Мюлгаузен.

Ознобин шық қ ан есік іле-шала қ айта ашылып, ішке 
ақ сары қ ыз кірді.

— Бізге комиссар келе жатыр,— деді қ ыз.
Мюлгаузен қ ыз ө ң іне қ абақ  астынан қ адала қ арады.

«Дура! Комиссар кү йеу тауып беретіндей мәз болуын»,
Қ ыз телеграмманы стол ү стіне тастай салды да, 

жү гіре басып шығ ып кетті. Оң аша қ алғ асын да Мюлгау
зен телеграммағ а одырайып алыстан кө з тастап тұ р. 
«Хромы сық ырлап келеді екен ғ ой»,— деді ішінен. Те- 
мірдей саусағ ымен телеграмманы бү ріп алды да, умаж- 
дап-умаждап лақ тырып жіберді. Сырттан біреу келе 
жатқ андай болды. Мюлгаузен кілт тоқ тады. Желкежағ ы 
кү дірейген қ ысқ а мойны қ ұ яң  болғ андай бұ рылмайтын. 
Бұ л жолы да ол бар бойымен бұ рылып, қ асқ ырша ең се- 
ріле қ арап тұ рды да, қ айта жү ріп кетті. Кө шеге 
қ арағ ан қ ос терезенің  алдына келді. Сыртқ а кө зтаста- 
ды. Екі қ абат ү йден бойы асып, қ ысы-жазы терезеге 
жоғ арыдан тө ніп тұ ратын терек қ азір тіпті қ атты шай- 
қ алып тұ р. Жапырақ тары сыбдырлағ ан бұ тақ тарда 
маза жоқ ; әсіресе, жел астында сық ырлап майысқ ан 
жуан теректің  ық  ^кақ тағ ы бұ тақ тары тынымсыз жал^

пылдап жер сабалап жатты. Алыста паровоз айқ ай- 
лады.

Мюлгаузен дивизия командирше хабарласқ ысы кел- 
ді. Кок сукно жапқ ан столдың  ү стіндегі телефонғ а қ о~ 
лыи соза тү сті де, шоқ  тигендей тартып алды. Бұ рынғы  
командирі Ембі тү біндегі ұ рыста қ аза тапқ ан-ды. 
Оның  орнына келген кісімен кө ң ілі жараспай жү р. Екеуі  
әлі кездескен жоқ . Иттің  аты қ алай еді: Хан-Дауров! 

Ал, телефонмен сө йлескен сайын теке-тірес кеп кала бе- 
реді; Кө біне оның  ін тү біндегі аюдай гү рілдеген даусын 
есітк ісі келмей, трубкадан қ ұ лағ ын бұ рып әкететін-ді-  
Қ ұ дай біледі, айтқ аиына кө нбегесін ендігі жерде уысы- 
нан шығ армай тізгіндеп ұ стап отыру ү шін мына 
комиссарды әдейі жіберіп отыр. Келсін. Тежеп кө рсін. 
Хромын дал-дұ л қ ылайын. Хан-Дауров. Ө зі офицер кө рі- 
неді. Патша қ ұ лағ аннан кейін қ ызылдарғ а ө ткен. Бізге 
қ айбір бауыры бітіп барады дейсің . Кү ні қ ұ рығ асын 
амалсыздан келіп жатыр. Жаң адан келген кісі бұ ндағ ы 
жағ дайдан бейхабар. Халық қ а нан, әскерге қ ару жетіс- 
пейді. Атаман Дутов Орынборды басып алғ аннан бері 
бұ лардың  халі бұ рынғ ыдан да қ иындады. Петроград, 
Москвамен қ атынас ү зілді. Азық -тү лік пен қ ару-жарақ- 
тың  келер кө зі байланып, онсыз да аш-жалаң аш отыр- 
ғ ан халық тың  жұ тқ ыншағ ын буып тастады. Ала-бө ле 
жұ мысшылар семьясы ашығ а бастағ аи соң  тө рт-бес кү н 
шамасында бұ лар шағ ын отряд ұ йымдастырып, Озно- 
биннің  шолақ  қ ол баласын бас қ ып, Жем бойына ас- 
тық қ а жіберді. Ертең -бү рсігү ні келіп қ алар деп отыр- 
ғ анда, әне тағ ы да бір пәле тап болды. Бұ лар жетем 
дегеніне бейшараларды қ ырып тастамаса кайтсін.

Мюлгаузен не істерін білмей тұ р еді; дивизия шта- 
бынан телефон соғ ып, Дутовтьщ айдап салуымен Ақ бұ - 
лақ , Мартө к маң ының  халқ ы бү лік бастағ анын хабар- 
лады. Сонан соң  «Тез аттаның дар! Қ иын боп жатыр»,— 
деп әмір етті.

Мюлгаузен станцияғ а жү гірді. Жаз бойы ыстық  боп 
тұ рғ ан-ды. Кешеден бері кү нніц райы шұ ғ ыл бұ зылды. 
Терістіктен соқ қ ан салқ ын жел іштен шық қ ан кісінің 
ығ ын алып, қ ойны-қ онышын кеулеп ызғ ытып жіберді.

Топырағ ын ү рлеп тақ ырлап тастағ ан жер тақ тайдай. 
Аяғ ың ды басқ ан сайын дәл бір мұ з ү стімен келе жат- 
қ андай тақ ыр жер табаның а соғ ып, зьщ-зың  етеді. Сары  
топырақ  сусылдап борап жатыр. Қ асы, кірпігі қ апелііуі- 

де топырақ -топырақ  боп қ алды. Тісі шық ырлады. Тез-

дету керек. Қ азір адам ашуы бетіне шығ ып тұ р. Бұ н- 
дай заманда бү ліншіліктің  ү лкені, кішісі болмайды. 
Ү юлі жатқ ан дәріні тұ тату ү шін ұ шқ ын да жетеді. Бү гін  
бір жерден бұ рқ  еткен бү ліншілікті сол сәтте дереу ба- 
сып тастамасаң  кү ні ертең  ө рттей лаулап етек алып 

кетеді.
Желге қ арсы қ арап жү ре алмағ ан соң , Мюлгаузен 

кө біне бір қ ырындап келеді. Ә лгіде бө лімше командир- 
лерін жү гіртіп жібергені ақ ыл болғ ан. Соның  арқ асында 
әне, станция алды абыр-сабыр. Аттанар алдындағ ы 
қ арбалас: қ ысқ а-қ ысқ а әмір-бұ йрық тар. Сасқ алақ тағ ан 
шолақ  дауыстар. Даң ғ аза, дабыр. Котелок, флягалар- 
дыц салдыры. Жәшік-жәшік патрон кө терген, пулемет 
сү йреткен жауынгерлер абыр-сабыр эшелонғ а тиеліп 
жатты. Ұ зын эшелонньщ кейінгі жағ ындағ ы жайдақ 
вагондарғ а жайғ асқ ан зең біректердің  жотасы қ арауьь 

тады.
Мюлгаузен вагондарды жағ алап жү р. Маузері салақ -« 

тап санына соғ ады. Мақ дай жағ ына қ иғ аштап қ ызыл 
шү берек байлағ ан дө ң гелек бө рікті бір шекесіне қ исай- 
тып осқ ырта киген. Шыдамсызданып, әлсін-әлі сағ аты- 
на қ арап қ ояды. Кө зіне тү скен командирді шақ ырып 
ап «тездет» деп дігерлеп жү рген-ді. Дивизия штабы- 
нан тағ ы да жарлық  алды. Бағ анағ ы әмірін аяқ  астынан 
ө згертіп жіберіпті. Мюлгаузен дивизия командиріне 
дереу телефон соқ ты. Бірақ  бұ л аузын ашам дегенше 
трубканың  арғ ы жағ ынан гү рілдеген жуан дауыс киіп 
кетті:

— Сендер қ озғ алмаң дар. Бү ліншілікті басуғ а Таш
кент отрядын жіберіп отырмыз.

— Біз де әзірленіп...
— Дутовтың  атты әскерінің  аяғ ы ұ зын. Қ азір мұ нда 

болса, ертең  сендерден шығ уы мү мкін.
— Бұ л жақ қ а мү лде соқ пауы да мү мкін ғ ой.
— Иә, мү мкін.
— Сонда да отыра береміз бе?
— Не бұ йырсам — соны орындайсың . Солай! — деді 

Хан-Дауров. Сонан соң  біраз ү нсіз тұ рды да,— отрядың - 
да тәртіп нашар деп естуші едім,— деді.

— Енді жө нделер, комиссар жіберген кө рінесіц ғ ой.
— Ол әлі барғ ан жоқ  па? Алло! Ал-ло, жолда бірде- 

ң е боп қ алмасын. Дереу іздеу сал. Ал-ло..: алло! — деді 
Хан-Дауров ана жақ тан айқ айлап.

Мюлгаузен трубканы лақ тырып жіберді. Сыртқ а

жын ұ рғ андай жү гіріп шық ты. Есік алдында бір топ 
жауынгер тұ р екен. Ө зіне жалма-жан ілтипат білдіріп, 
екі айрылып жол берген жігіттерге кө з салмай ортасын 
жарып ө тті. Қ олын қ алтасына сұ ғ ып жіберген. Тү йіп 
алғ ан жұ дырығ ы қ алта сыртынан бадырайып білініп 
барады. Отряд орналасқ ан екі қ абат ү йге тақ ай бер- 
генде, бұ ғ ан салт атты біреу қ атарласты. Кү пісі мен ты- 
мағ ына қ арап, сен де мұ ң ы-мұ қ тажы бітпейтін емінсек 
ел қ азағ ы боларсың  деп ойлады.
- — Салаумалейкү м, Петька.

Мюлгауэен тоқ тады. Ат ү стінде әзер' отырғ ан кү пілі 
қ азақ қ а кө зі тү скенде таң данып қ алды. Жел ө тінде 
қ алғ аи ат қ ұ йрық -жалы суылдап ық тап кеткен сайын 
бұ л қ ұ лап қ ала жаздап, қ амшы ұ стағ ан қ олымен шоқ - 
тық қ а жабыса қ алады. «Ауру ма?» — деп ойлады Мюл
гаузен.
N — Сағ ан келдім.

— Вот, чудак!
— Отрядың а ал.
— Менің  тү йем жоқ  сағ ан бақ қ ызатын,— деді де, 

Мюлгаузен жү ре берді.
Кү пілі қ азақ  қ атқ ыл жерді дү рс-дү рс бастырып кеп, 

Мюлгаузенмен қ атарласа бере аттан асығ ыс домалап 
тү сті. Осы арада ол шың ғ ырып жібере жаздап, кө геріп 
тістене қ алды.

Мюлгаузен оны қ ұ лап кетеді екен деп қ орық ты. Бір 
қ олымен сыртынан қ ұ шақ тай сү йемелдеп, екінші колы- 
мен кү пінің  омырауын жұ лқ ып ашып жіберді. Сол жақ 
иығ ының  тұ сында шыт кө йлектің  сыртына ө ткен қ анды 
кө рді.

— Мынау не?
— Жай...
— Жараланғ анбысың ?
Кү пілі қ азақ  маң дайынан білінген терді сү ртті. Бір- 

дең е дегелі кезерген ернін қ инала ашып келе жатыр 

еді.
— Сө зді қ ой. Емдел! — деді Мюлгаузен.
— Мені... отрядың а ал.
— Соң ыра тағ ы да тө белесіп жү рмейсің  бе?
Еламан басын шайқ ады. Мюлгаузен емделгесін ке-

лерсің  деді. Еламан атын жетелеп, кө ше қ апталымен ақ ы- 
рын ілбіп келеді. Былтьірғ ы жылы тең із жағ асындағ ы 
ауылдан аттанып шыкқ анда бірден ат басын Шалқ арғ а 
тү зесе де, былай барғ асын толқ и бастады. Мюлгаузен-



мен тө белесі есіне тү сті. Кө рместей боп ат қ ұ йрығ ын 
кесісіп кеткен кісімен тағ ы да қ айта кездесудің  қ иынды- 
ғ ын ойлады. Балық шылар аулына қ айтып барудың  да 
мү мкін емес екенін біліп, айдалада ат ү стінде былқ - 
сылқ  етіп келе жатқ анда бұ ғ ан бір топ қ алашы кездес- 
ті. Ұ лық ұ м бойын қ ыстайтын бір ауылдың  ер-азаматта- 
ры екен. Ел қ ыстауғ а кіргесін бала-шағ ағ а қ ыстық  азық  
қ амдамақ  боп Қ оң ырат, Шымбайғ а базар базарлап 
қ айтқ алы шығ ыпты. Соқ а басын жер бетіне сыйғ ыза 
алмай жү рген Еламан қ алашыларғ а ілесіп кете барды. 
Жат жерде бір жыл тентіреді. Ә уелі Қ оң ыратта болды. 
Алғ ашқ ы тө рт-бес ай ештең ені талғ амай қ олына тү скен 
жұ мыстың  бәрін істеді. Сонан соң  тұ рақ ты кәсіп тапқы- 

сы кеп Хиуағ а, Хожеліге, Ү ргенішке барды. Бірақ  бұ л 
ө ң ірдегі аты шулы бес қ аланың  біріне тұ рақ тай алмай, 
осы биыл жаз шығ а Адай еліне келді. Бұ л жақ тан да 
ың ғ айлы кәсіп табылмады. Екі қ олын алдына ө ң геріп 

қ арап жү ру тағ ы қ иын болғ асын салт атты жолаушы ел 
жағ алап Шалқ арғ а қ арай қ иястап келе жатқ анда, ай
далада бұ ғ ан ұ рылар кездесті. Атыс ү стінде иығ ына 
оқ  тиді. Қ олғ а тү сетін қ ауіп тө нгенде астындағ ы кү рен 
қ асқ а атпен қ ашып қ ұ тылып еді. Былтырдан бергі кө р- 

ген бейнет, шеккен азаптың  бәрі салауат.

II

Еламан лазаретті ұ зақ  іздеді. Біреулердің  сілтеуі- 
мен кө л жақ тағ ы қ исық  кө шелердің  біріне тү сті. Басын- 
да «табам ғ ой» деген тәуекелмен жө ндеп сұ рап алма- 
ғ анына ө кінді. Мезгілдің  қ ай шама болғ анын болжау 
қ иын, кешеден бері кө к жү зін бұ лт басып тү неріп тур- 
ран. Бір кезде батыс жақ та шоғ ырланғ ан қ ап-қ ара бұ лт- 
тардың  сонау кө кжиекле тірелген жері жалтылдап шоқ - 

тай қ ызара бастады. Еламан қ араң ғ ы тү скен соң  таба 
алмаспын деп қ орқ ып, тезірек жү ріп кетті. Кү пісі мен 
тымағ ы ат ү стінде ың ғ айлы болса да, жаяу жү ргенде 
бойын ауырлап ырсылдай бастады. Сең сең  тымағ ын 

қ олына алып, пысынағ ан басын желге қ ақ қ ызды.
Темір жол бойында тас барақ тар болатын. Лазарет 

солардай кө п бө лмелі, ең селі, биік ү й болар деген оймен 
кө зіне тү скен кіші-гірім ү йлерге назар салмай келе 

жатқ ан. Кенет далада ө скен кісі дағ дыланбағ ан бір 
жаман кү лімсі иіс қ олқ асын атып жіберді. Сү йтсе, сыр- 
тын ақ тағ ан аласа ү йге ық  жағ ынан келіп қ алғ ан екен.

Бұ ндай лазареттің  тү рік жерінде талайын кө рген. Жа- 
ралылар, ауру-сырқ аулар әдетте жалаң  матрац ү стінде 
сұ лап-сұ лап жататын. Қ олын асқ ан, басын таң ғ ан Kip- 
Kip кісілер. Қ олқ а атқ ан кү лімсі дәрі исі, ың қ ыл-сың - 
қ ыл... Еламан осының  бәрінен ө лердей жиіркенетін. 
Ұ зақ  жатып калмасам қ айтсін деп, қ орқ ып келіп еді. 
Қ ұ дай оң дап лазаретте орын болмады. Ұ рыс ү стінде қ а- 
нын тоқ тату ү шін оқ  тиген жеріне киіз кү йдіріп басқан- 
ды. Қ азір сол арасы қ арақ ошқ ылданып долбарып ісініп, 
иістене бастағ ан екен. Ақ  халатты қ ыздар ұ рысқ аны 
әлде аяғ аны белгісіз, әйтеуір «ай-ай»,— деп басын шай- 
қ ап жү ріп жарақ атын жуды. Дәрі-дәрмек  жақ ты. Таза 
шү берекпен таң ып байлады да, екі-ү ш кү ннен кейін қ ай- 
та кел деп қ оя берді.

Еламан сыртқ а шық қ анда ымырт ү йіріліп қ алғ ан 
екен. Бағ анағ ы салқ ын желдің  ептеп зәрі сынғ аны бол- 
маса, әлі азынап тұ р. Ү й алдындағ ы терек басы суылдап 
шайқ алады. Ақ  шү берекпен қ атты таң ғ ан иығ ының  ба
сы ауырғ аны болмаса, осы қ азір кө ң ілі сергек.

Жан-жағ ына жылдам кө з тастап, ширақ  басып келе- 
ді. Осығ ан дейін дү ниеден тү ң ілгендей боп жү р еді; әсі- 
ресе былтыр тү рікпендер шауып кеткеннен кейін тірлік  
таусылғ андай кө рінді. Енді қ азір сонысына кү ліп ке- 
леді. Адам баласы қ ызық  қ ой. Кейде кішкентай нәрседен 
кө ң ілің  кү йген терідей қ ұ рыса қ аласың . Сол кезде осы- 
нау айдай әлем тарылып басы-аяғ ы бір-ақ  уыс боп кете- 
ді. Тар дү ние тас шеқ геліне алып, қ ол-аяғ ың ды жазғ ыз- 
бай сығ а береді. Сығ а береді. Шыдамағ ан кісі шө лмек- 
тей сынып жатады. Ө зі де сына жаздады. Кө кірегі 
қ арайып, кө зіне қ ан толып жү рді. Жү зі ыстық  жарық 
дү ниенің  әлі қ ызуы сө нбегенін, аспанда ай мен кү ннің 
барын, адам баласы мен жан-жануарғ а нұ рын тө гіп 
тұ рғ анын сезбеді... Енді қ азір кө ң ілі орнық қ ан соң  қ а- 
раса... о, тоба, кәрі дү ние бәз-баяғ ы қ аз-қ алпында. Ай 
орнынан атып, кү н орнынан батып тұ р. Біреу бақ ытты, 
бай, ө рісі толғ ан мал. Ү стінде — ү йі, қ ұ шағ ында — қа- 
тыны. Біреу — бақ ытсыз. Ең бек ү шін жаралғ ан екі 
қ олы мен бойындағ ы кү шінен басқ а бұ л ө мірде сенері 
де, сү йенері де жоқ . Тауық қ а шашқ ан тарыдай, таланы- 
на біткен там-тұ м несібесін теріп жеп, осы дү ниеде о 
да тірлік кешіп жү р. Жер басқ ан адам тү гіл, ұ шқ ан 
қ ұ с, жү гірген аң  екеш аң  да ө зінен кейінгі ұ рпақ  ү шін  
кү н-тү н қ атып жортады. Тірлік — тартыс. Ендеше тай- 

сақ таудың  жө ні жоқ .

«Келіп қ аппын ғ ой»,— деді Еламан отряд орналао 
қ ан ү лкен ү йдің  алдында тұ рғ анын кө ріп. Кешкі асын 
ішіп алғ ан жауынгерлер ө здерінің  жатар алдындағ ы 
ұ сақ -тү йек шаруаларына кірісіпті. Біреу шинеліне 
тү йме қ адап, біреу шалбарының  темекі шоғ ы кү йдірген 
жеріне жамау бастырып әлек. Біреулер әң гіме айтып, 
енді біреулер ың ырсып ән can отыр. Ат қ орадай кең 
барақ тың  шам жарығ ы шала тү скен, әне бір арғ ы 
басында бес-алты жауынгер бір темекіні бө ліп шегіп, 
қ ызыл шоғ ы жылтырағ ан кұ ттай тұ қ ылды қ олдан қ олғ а 
жағ алатып қ ыдыртып жатты.

Еламан ауылдағ ы кү й талғ амайтын әдетпен мол 
кү пінің  бір шалғ айын астына тө сеп, киімшең  бойымен 
қ исая кетті. Шаршағ анын жамбасы тө секке тигесін ра
на сезді. Ұ йқ ы жең іп кө зі ілініп бара жатқ анда да сақ ал- 
мұ рт ө скен жү деу бетінен бағ ана қ араң ғ ы кө шемен ке- 
ле жатқ андағ ы аяң  кү лкі айық пады. «Ә лі сол сү мелек 
сарының  ү йінде тұ ра ма екен. Мү мкін, басқ а ү йге... жә, 
жә, ертең  сұ растырамын. Қ азір ұ йық тау керек. Ұ йық - 
тау керек... ұ йқ ыл? ұ йқ ы! — деп кү лімсіреп жатып 

кө зі ілініп кетті.
Ертең іне таң  қ араң ғ ысынан оянды. Ұ йқ ысы қ анбап- 

ты. Неше кү ннен бері ат соғ ып қ алжырағ ан денесін 
козғ ай алмай, сү йек-сү йегі сырқ ырап жатыр. Барақ 
ішіне кө з тастады* Оянуын оянса да, бірақ  басқ алар да 
тө сегінен тұ ра қ оймапты. Кейбіреулері есінеді. Кейбіре- 
уі темекі тұ татты. Ұ йқ ылы-ояу кө збен кө к тү тінді қ о- 
майғ алана сорып, қ ақ алып-шашалып жатыр.

Топырлап біреулер кірді. Жауынгерлер апыр-топыр 
тү регелді. Ұ йқ ысын аша алмай жатқ ан Еламан қ алай 
атып тұ рғ анын білмеді. Босағ а жақ та соқ ыр шам сьь 
ғ ырайғ ан даладай кең  бө лме іші кенет ерейген-серейген 

кісілерге толып кетті.
Еламан кү пісі мен тымағ ын былай алып қ ойды. 

Ештең енің  мәнісіне тү сінбесе де, абыр-сабыр боп жат^  

қ ан к ісілердің  ың ғ айымен айналып олар не істесе, бұ 
да соны қ айталады. Желең  бойымен жү гіріп, сыртқ а 
шық ты. Тар есікке ү ш-тө рт кісі қ атар кеп қ ап, таласып  
иық  қ ағ ысып ө тті. Қ орада сарылдап ағ ып жатқ ан 
мұ здай суғ а кө ппен бірге таласып-тармасып жуынды- 
Онан кү пісі мен тымағ ын киіп, кө ппен бірге аралас-құ - 
ралас сыртқ а шық ты. Онан жауынгерлердің  бойына 
қ арай сапқ а тізіліп жатқ анын кө ріп, саптама етік киген 
аяғ ы кү пінің  шалғ айына оралып сү ріне-қ абына кеп

ө зіндей ө ң киген ұ зын бойлы біреудің  қ атарына тұ ра 
қ алды. Несі дұ рыс, несі бұ рыс шығ ып жатқ анын ойла- 
ғ ан жоқ . Оны ойлауғ а шамасы да боп жатқ ан жоқ . Қ а- 
зіргі халіне ө зі де қ айран. Қ азір дәл бір ағ ынды суғ а 
салғ ан қ айық тай. Бір дегеннен бас еркінен айрылып, 
тезі қ атты бір ө мірдің  агынына тү сіп табанын жерге 
тигізбей дедектетіп ала жө иелді. Қ айда апаратынына 
кө зі анық  жетпейді. Осы мына шым-шытырық  дү ниеден 
жө н тауып, қ ашан оң  мен солың ды айырам дегенше 
ық тырып апарып бұ рын-соң ды кө рмеген, білмеген бей- 
мағ лұ м бір жағ адан шығ арып тастамасын кім білген.

— Ендігі жетпегені осы еді.
Ёламан селк ете қ алды. Тө ніп келген Мюлгаузенге 

жалт қ араса да, кө зіне тіктей алмай назары ауып кетті.
— Марш отсюда!
Еламан лажсыз саптан шық ты. Мюлгаузен бір сызық 

бойында тізіліп тұ рғ ан отряд сапын жағ алап келеді. 
Жем бойындағ ы кісілерден кешегіден кейін хабар бол- 
май кетті.

Атаман Дутовтан аман қ ұ тылу қ иын. Дәтке қ уат 
қ ылатыны: Ознобиннің  шолақ  қ ол баласы. Ірә бір ажа- 
лына кө рініп қ ан тартып тұ рмаса, талай соғ ысты басы- 
нан кешкен тәжірибелі жауынгер бұ л жолы да бір тәсіл 
тауып, адамдарын аман алып шығ ар деген ү мітте.

Мюлгаузен әскер сапының  алдында ақ ырын басып 
жү р. Комиссар да кешігіп, жынына тиіп тұ р. Кешегі кү ні 
келіп қ алар деп тосып отырғ анда оқ шау бір хабар алды. 
Ақ тө беден поезғ а отырғ ан комиссар жолшыбай Ембіге 
келгенде аяқ  астынан қ атты ауырып, поездан тү сіріп 
ап қ апты.

— Кісі жіберейік ,— деді Ознобин.
Мюлгаузен ү ндемеді. Есітпей қ алды ма деп ойлағ ан 

карт жұ мысшы жаң ағ ы ойын қ айталап айта бастап еді, 
Мюлгаузен:

— Со жақ та арам қ атса да жіберетін кісім жоқ ,— 

деді.
Жұ рт таң ырқ ап қ алды. Мюлгаузеннің  ығ ын алып ү й- 

ренген кісілер, бірақ , бұ л жолы да тіл қ ата алмады. 
Ознобин тү к сезбеген к ісідей жапырайган май-май кеп- 
касын кө зіне басып киіп томен қ арап отыра берді. Отряд 
командирінің  аргы ойын біледі. Шамасы келсе осы жігіт  
қ олындагы билікті басқ а біреумен бө лісуге ырза емес. 
Ә сіресе, комиссарга жұ лдызы қ арсы. Кейінгі кезде дос 
■ пен дұ шпан аузында ілтипатпен атала бастаган осы бір



шетінен мейлінше ұ стамды, инабатты кісілер, оның  ой- 
ынша қ ызу қ анды командирлерді тізгіндеп, тежеп отыр- 
ғ аннан басқ а қ айраны жоқ . Комиссарлардың  басы мен 
аяғ ына қ ара сү рік киіп сық ырлап жү ргеніне дейін Мюл- 

гаузеннің  жынына тиетін.
Телеграфта істейтін ақ  сары қ ыз жү гіріп келді. Ө ң і 

қ ұ п-қ у. Анталай қ алғ ан кісілерге тү к айта алмай, шие- 
дей кызыл ернін қ ырқ ып тістелей берді. Жұ рттың  онан 
сайын зәресі ұ шты. Мюлгаузен қ ыз қ олынан телеграм- 

маны жұ лып алды. Кө зі тү скен бойда:
— Ну вот... откомиссарились! — деді.
Ознобин екі ұ мтылып шақ қ а тұ рды. Мюлгаузенге 

жеткенше бірнеше рет сү рінді. Ол қ ағ азғ а қ олын созам 
дегенше долылық  буып алғ ан Мюлгаузен уысындағ ы 
телеграмманы кү лдей қ ып жыртып-жыртып шашып 
жіберді. Қ арт жұ мысшы бірдең е дегелі аузын аша тү сті  
де, ерні жуыспай аң ырып қ алды.

I I I

Мұ нда келгелі Еламаң ныд аяғ ы жерге тимеді. Бү гін 
де тү ске дейін уақ ыттың  қ алай ө ткенін байқ ағ ан жоқ , 
Ертең гі асты апыл-ғ ұ пыл іше сала моншағ а жү гірді. 
Онан сақ ал-мұ ртын алдырды. Онан қ ала сыртындағ ы 
киім-кешек складына жү гірді. Кү ндіз де қ олына шам 
ұ стап кіретін тастай қ араң ғ ы складтың  бір басында ат- 
кө пір боп ү йіліп жатқ ан ескі киімдерді аударыстырып 

жү ріп бойына шақ тап шинель алды. Кү ніден қ ұ тылғ ан 
бойы шинель кигенде қ ұ п-қ унақ  боп кетті. Еркін тарлау 
ма, қ алай. Ірі денесіне әдепк іде шап-шақ  сияқ ты кө рініп  
еді; сыртқ а шық қ аннан кейін қ имылдап, қ озғ алайын 
десе екі иығ ының  басын қ ұ рыстырып қ ысатынын байқ а- 
ды. Қ олы қ ұ йттай ілгері созса да, ү стіндегі баланыңкиі-  
мі сияқ танып білегі сидиып шығ ып кетеді.

Еламан мына шинельден бө тен кісінің  иісін сезді. 
Кісі-қ ара аз кө шемен әлдеқ андай ән әуенін ың ылдап 
келе жатып ол қ айта-қ айта ең кейіп, ү стіндегі шинельдің  
о жер, бұ  жеріне қ арай берді. Кү пісі мен тымағ ынан 
қ ұ тылғ анша асығ ып жү ріп, жаң а ғ ана иығ ына сұ қ қ ан 
киіміне жө ндеп қ арамапты-ау. Тарлығ ын былай қ ойғ ач- 
да мына шинель осы тірлікте талай кісінің  иінін адақ  ̂
тап кеп, есін тандырып тозғ ан шағ ында бұ ғ ан тап бол- 
ран. Жең інің  аузы мен жағ асы қ иылғ ан. Жаугершілік 

заманда ылғ и жорық та жү ріп тәніне су тиіп жары май-

тын жауынгерлердің  тер иісі ала-бө ле жағ асында аң қ ып 
тұ р. Талай мойынның  кірі мен шайыры сің ген жағ ағ а 
қ анша қ арамайын десе де, кө з қ иығ ы шалып қ алады, 
Қ ір-кір жағ а тақ ым қ ажағ ан терліктей жылтырап, жа- 
затайым желкесіне жанасса да мұ п-мұ здай боп басы- 

лады.
Еламан жиіркенетінін байқ ады. Ойын басқ а жақ қ а 

аударғ ысы кеп, балық шылар ауылын есіне алды. Олар- 
дан хабар ү згелі, мінекей, аттай бір жыл. Достан көбі- 
рек корқ ады. Рзаның  ырқ ына кө нбей балық шылар ара- 
сын ушық тырып жү р ме? Ә лиза пақ ыр не кү йде, ө лі 
ме, тірі ме? Еламанның  ойында осы жайлар тұ рса да 
кө зі қ айта-қ айта ү стіндегі шинельге ауа береді. Сұ р ши- 
нельдің  ө ң іріндегі саусақ  сыйғ андай тесікке қ арап қапты. 
Оқ  тесті ме, әлде темекі шоғ ы кү йдірді ме? «Ө ліктің 
ү стінен шешіп алғ ан жоқ  па екен» деген кү дік тү йсік- 
щіл кө ң іліне тікендей қ адалады. Бұ рынғ ы иелері кім? 
Жер басып жү р ме? Не әлде пақ ырлардың  бұ л дү ние- 
ден татар дәмі, тартар мехнаты таусылып, осы мына ой- 
раны шығ ып жатқ ан дү ниенің  бір тү кпірінде белдеи 
қ азғ ан қ ос аршын жерде томпайып жатыр ма? Қ алай 
болғ анда да мына ит-сілікпесі шық қ ан сұ р шинель 
талай жанның  тірлігін таусып кеп, енді сені тапты. Тас 
қ ып қ ысқ ан темір шең гелінен босанып кө р. Тынымсыз 
тағ дырдың  айдап, дү ниенің  талай тү кпірін шарлағ ан 
Ізің нің  ендігі жерге қ анша тұ тамы қ алды. Шорт ү зілген 
жіптей, ізің нің  де ақ ырғ ы таусылар шетіне жетіп, сұр 
кебінің ді иінің е жамылып тұ рмасаң  нетсін. Адам ізі біте- 
тін ақ ырғ ы межеге аяғ ының  ұ шы тиіп тұ рса да, дәмелі 
кө ң іл әрқ ашан ілгергі кү нде ү зақ  сонар тірлігі жатқан- 
дай жайбарақ ат жү ретінін айтсайшы. Иә! Қ ашан жан 
тапсырар зауалды шағ ы жеткенше қ ай солдат ү стіндегі 
сұ р шиң ельді. соң ыра сү йегін орар сұ р кебінім деп са- 
найды.

Кө ң ілсіз ой баурап алғ ан Еламан кө ше шетгнде 
белуарынан жерге кіріп кеткен бәкене ү йлердің  іргесімен 
ілбіп келеді. Басы салбырап кеткен. Енді есіне Рай 
тү сіп, сорлы балағ а туғ ан жердің  топырағ ы бұ йырмады 
деп ойлады. Сол, сол-ақ  екен, есіне Мө ң ке тү сті. Қ ұлту- 
ма тү сті, Тө леу тү сті. Тү рік жерінде қ ырылғ ан... онан 
тү рікпендер атқ ан... онан мұ з ү стінде ү сіп ө лген кісілер 
кө з алдынан тізбек, тізбек боп ө ткенде, ту сыртынан, 
екі жаурынның  арасынан шымырлап суық  тер шық ты. 
Тілерсегі дірілдеп, теп-тегіс жермен келе жатып сү ріне

берді. Апыр-ай, мына қ ара жер неткен тойымсыз. Дү ние 
дү ние болып жаралғ алы бұ л патшағ ар жас деп бесіктегі  
сәбиге жаны ашымапты. Кәрі деп кө не кө з кәрияң -ақ 
кабақ  шытпастан нелер ық ылым заманнан бері маң - 
дайындағ ы бір-бір тұ там тірлігін тө белессіз тыныш 

ө ткізбей, тістісі* тістімен, тырнақ тысы тырнақ тьщенұ ста- 
сып, жыртқ ыш хайуандарша қ ырқ ысып жатқ ан есуас 
адам баласын ү йір-ү йір, ұ рпақ -ұ рпағ ымен жайпап алып 
кенеусіз қ ұ рдым тү біне тығ ып жатыр, тығ ып жатыр... 
Жұ маршағ ына жұ ғ ын болсашы. Қ анша да болса кө п- 
сінбей қ ылғ ып жұ тып алады да, баяғ ы осыдан жү з мың , 
он мың  жыл бұ рынғ ы мең іреу кү йінде ө з бойындағ ы бір 
тасының  мұ рты шағ ылмастан бедірейеді де тұ рады бұ л 

зақ ғ ар. Мына сұ рапыл соғ ыс тоқ тап, мына халық  ти- 
тық тап қ олынан қ ару тү скенше, мына сұ р шинельді' 
солдат иығ ынан жұ лып тастағ анша әлі қ анша қ ан тө - 
гіледі. Ә лі қ анша қ ыршын сыбағ асына тиген бір тұ там 
тірлігін дұ рыс жасай алмай, жау оғ ынан мұ рттай ұ шып, 
қ ай жыра, қ ай сайда, қ ай окоптың  тү бінде қ ансырағ ан 
кеудесін қ ос қ олдап қ ысып қ алары бір аллағ а ғ ана 
аян.

Еламан ө зін жаным сірідей деп ойлайтын- Ө зі соғ ан 
сенетін. Шынында тү сі суық  ажал бұ ғ ан талай рет тік- 
теліп келсе де, әлі де татар дәмі таусылмады ма, бұл 
бейне шанышқ ыдан жырылғ ан шабақ тай соның  бәрінен 
аман қ алып келе жатқ ан. Ендігі жерге... Еламан сү рініп  
кеткендей болды. Ойы мү лт кідіріп, салмақ ты жү зінен 
сө лекет кү лкі білініп қ айтты. Ендігі жерге қ айдам? Ә й, 
бірақ , неше сірә шыбын жаның  сірідей берік болса да, 
мына сұ р шинель ү стің де тұ рғ анда сенім шамалы. Бір 
қ аныпезердің  оқ шантайында сенің  де сыбағ аң  сақ тау* 
лы тұ рғ ан болар. Еламан шинель ө ң іріндегі оқ  тү йреп 
ө ткен тесіктен кө зін тайдырып әкетті. Ақ ырын басып 
отрядке келді. Жаң ағ ы жабырқ ау ойдан кейін жырты- 
ғ ынан жел ызғ ығ ан ү йдей кө ң ілі қ ұ лазып кетті. Бү гін 
тө сектен тұ рып жатқ андағ ы ойы басқ а еді; киім-кешек 
алып, ү сті-басын жаң алағ ан соң  Ақ балағ а барып қ айт- 
пақ  болғ ан. Енді қ азір бір нәрсеге зауқ ы болмай, енжар  
сү ле-соқ тық  ең сесін басып тұ р. «Адам тірлікке тек бір*  
бірімен аң ша ауыз салып таласу ү шін келе ме. Бітірер 
шаруаң , тындырар ісің  сол ғ ана ма»,— деп ойлап, кө ^ 
діеде қ ару-жарағ ы сартылдап жү рген кісілерге салқ ын 
кабақ  астынан кө з can ө тті. Ана жақ та аштық тан ісіп, 
кеуіп жатқ ан қ атын-баласынын. аузына ас салудың  ор«

нына, қ ұ дай-ау, бұ л сорлылардың  мына жү рісі не. Ө мір- 
бақ и кө рмеген-білмеген қ айдағ ы бейкү нә біреулерді я 
ө лтірмек, я ө зі ө лмек боп екі кө зі тү к кө рмей қ анына 
қ арайып жү р.

Еламан екі қ абат ү йдің  алдына келіп тұ рғ анын кө р- 
ді. Қ айтымы жоқ  ашудай кө мейіне кеп қ алғ ан ызалы 
ащы сұ рақ ты осы арада ол шарасыз тежеп, кейін қ арай 
қ айта лық сытып жіберді. Жұ рттың  кө зін ала бере жү к 
астына жасырғ ан ұ рлық тай, жанын алғ ан жегі сауалды 
енді қ айтып бас кө термейтіндей етіп .терең іне- тығ ып 
тастады. Сонан соң  жұ ртқ а таныс салмақ ты ажарын 
бет ө ң іне киіп алды да, ақ ырын басып ішке кірді. Озно- 
бин мен Мюлгаузен іште де, тыста да кө зіне тү спеді. 
Қ алғ ан кісілер тегіс ү йде екен- Тек бәрі ү нсіз. Бәрінде 
де тү с жоқ , ө ң  жоқ . Бұ рын дәл қ азіргідей қ олы бос 
кезде казарма іші араның  ұ ясындай адамғ а сыймай 
бірі кіріп, бірі шығ ып сапырылысып жататын. Таң  атар- 
атпастан сартылдап ашылып, жабылғ ан есік те қ ашан 
ел аяғ ы басылғ анша тыным кө рмейтін-ді. Енді қ азір 
ө лік шық қ ан оттың  басындай ана шеті мен мына шеті 
ат шаптырымдай кең  казарманың  оқ ыс жым-жырт боп 
тына қ алғ аны оғ аш керінді. Еламан ішке кіруін кірсе, 
де, ары баспай босағ ада тұ рып қ алды. Ә ркімге бір қ ара- 
ды. Жү зі жылы кө рінген қ артаң дау бір кісіге тілдескісі  
кеп еді, ол бірақ  сырт айналып кетті.

Еламан кө шеге қ айта шық ты. Шинелінің  шалғ айына 
жұ қ қ ан кү йеге кө зі тү сті. Жерден кесек алып, кү йенің  
ү стін ысып-ысып жіберді. Ө зі жоқ та мұ нда бір оқ иғ а 
болды ма екен,— деп ойлады. Тағ ы неге жорырын біл- 
мей, жайлап басып кө шеге шық ты. Кө шенің  арғ ы бетін- 
дегі аласа ү йлердің  ү стінен асып, сол анау ала шабыр 
бұ лт жү зген аспанғ а қ арап тұ рғ ан-ды. Кенет бір мұ здай 
кү діқ  кеділін қ арып алды. «Ә лде, осылар мені жаратпай 
ма? Солай болар. Не қ ылса да кісіге жақ ындаса алмай- 
тын жұ ғ ымсыз, жексұ рын жан болдым». Кө ше қ ұ лазып 
тұ р. Кү лдей майда сары топырақ  ығ ы жоқ  аң ырағ ан кө - 
інеде сусылдап борап жатыр. Жалаң  шинельден жел ө тіп 
бара жатқ ан сод Еламан ық қ а бұ рылып жағ асын кете- 
pin алды. Мюлгаузен қ айда. Жемге аттанамыз дегені не 
болды. Жерге еыймай елтең -селтең  жү ргенше жорық қ а 
аттанғ анның  ө зі дұ рыс еді.

Еламан не істесем деп ойлап, жан-жағ ына елжар кө з 
can тұ рғ ан. Кенет кешенің  арғ ы бетінде кетіп бара жат- 
қ ан ақ қ ұ ба келіншекке кө зін тіге қ алды. Алгашқ ыда Ақ -

бала екен деп калып еді, тү рі, тұ лғ асы, киім киісі, кер- 
бездігі, тіпті аяқ  басқ ан сайын арқ асында ақ ырын был- 
ғ аң дап, толқ ып бара жатқ ан жуан қ ос бұ рымыяа дейін 
қ ұ дды Ақ баланыд бұ рымынан аусайшы.

Апыр-ай, біреуге біреу қ андай ұ қ сайды. Мына кез- 
дейсоқ  келіншектің  ғ ажап әдемі ұ қ састығ ына әлі де 
болса таң  қ алып тұ р. Ә лгі бір сұ р шинель жайындағ ы 
ойдан кейінбұ ршақ  соқ қ ан қ оғ адай бұ ның  ө з іш індеқ ау- 
сап жапырылып қ алғ ан шерлі кө ң ілі қ айта ең се кө теріп, 
коразданып дү р-дү р сілкініп алды. Ақ баланы кө ргісі кеп 
кетті. Шинельдің  жағ асын қ айырып тастады. Желге қ ар- 
сы тосқ ан бет әне бір Ақ балағ а жаң а ү йленген жылда- 
ры мұ з ү стінде бальгқ  аулап жү рген кездегідей тоң уды  
білмей ду-ду етеді. Жаң а ғ ана ең се басқ ан жабырқ ау 
кө ң ілі жадырап, қ ол-аяғ ы жеп-жең іл боп жү гіргісі кеп 
кетті. Адам неге ұ шпайды екен деп ойлады. Оғ ан ө зі кү л- 
ді. Осындайда кісі қ иялиланып, қ айдағ ы бір оғ аш ойдың  
қ айдан келетініне таң  қ алып, басын шайқ ады.

Ертеден бері бет тү зеп келе жатқ ан жағ ын анық -қ а- 
нық  ойлағ ан жоқ -ты. Ол енді қ араса, кішкентай қ ала- 

ның  қ азақ тар тұ ратын кө л жақ  шетіне шығ ып кетіпті. 
Қ исық  кө ше. Ағ ашсыз, талсыз, ақ талмағ ан, бірінен-бірі  
аумайтын бәкене ү йлер. Еламан оларғ а кө з тоқ татпай 
ү стірт қ арап ө тті. Алабұ ртқ ан кө ң іл бұ лардан басқ а 

және бір нәрсеге ауаланып, жан-жағ ына қ арап тұ рғ ан- 
ды. Кенет иек созымдай ғ ана жерден кесек дуалын кү н 
мен жел жеп қ ұ мын шығ арып кебірлеп тастағ ан жер- 

мен-жексен бір ү йді кө рді. Сол сәтте жү зі жылып қ оя 
берді. Және тыныш жү регі лү пілдеп қ атты-қ атты соғ ып 

кеткеніне қ арап, мынау ү йді, мұ нда тұ ратын к ісйерді 
де біле қ ойды. Бір жыл бойы туғ ан елден жырақ та жү - 

pin қ айсы бір тү ндері кірпік қ ақ пай сарылып ойлағ ан- 
да осы ү йді әрқ ашан сағ ынышпен еске алатын. О, жаса- 
ғ ан, басы жұ мыр пендеге пейілі тү сіп кө рмеген осы мына 
тас бауыр дү ниеден қ айта-қ айта іздеп тауып ала бере- 
тін жер бетіндегі бір ыстық  ұ ясы. Кәрі кө ң іл маң дайы  
аумай тауып әкеліп тұ р. Бұ ғ ан Еламан таң данбады. 
Кө з жанары қ аттырақ  ұ шқ ындап кетті. Жолында тұ рғ ан 

кұ ман, легендерді салдыратып, қ ағ а-мағ а кіріп келді, 
Ү ш сары бала ү рпиіп тұ р.

— Бұ л ү йдің  к ісілері қ айда?
— Ә кем жұ мыста.

. — Ал...
— Апам ба?

— Апам-м? Апаң  кім?
— Ақ бала.
— Ә , Ақ баланы «апа» дейсің дер ме?
•—.Ә й-әй апа дейміз.
— Е, тіпті «әй-әй апа» дейсің дер ме?
»— Иә, анау да, мынау да, мен де «әй-әй апа» дейміз*
•— Ал, «әй-әй апаларың » қ айда?
— Жұ мыс іздеп кетті.
Еламан әкесінен аумайтын ү ш шикіл сары баланы 

маң дайынан бір-бір сипады да сыртқ а беттеді. Ең сесін  
тіктеп тө бесіндегі ала бұ лтты аспанғ а карады. Онан 
ұ зай бере артына қ айрылып, жаң а ө зі шық қ ан кө рдей 

ү йге қ арап еді, іште қ алғ ан әлгі ү ш шикіл сары бала те- 
резеге жабысып бұ ны кө зімен ұ затып тұ р екен. Мес түйі-  
ніндей мұ рындарын қ ырық  қ ұ рау әйнекке жапсырып 
тастапты. Еламан бұ рылғ ан кезде, әйнектің  арғ ы жағ ы- 
нан бәрі бірдей ыржиып кү лімсіреді. Еламан да езу 
тартты. Ақ балағ а кездесе алмағ анына ө кінді. Осы кезге 
дейін кежегесінен кейін тартып келген керенаулығ ын 
тастап, талпынып жұ мыс іздеп шық қ анына қ арағ анда 
кү н кө рісі тіпті қ иындағ ан-ау! Екі қ олына жалынбаса 
бұ л дү ниеде басқ а қ ұ дыреттің  қ алмағ анына кө зі жет- 
кен. Бір есептен бұ нысы жақ сы.

Еламан ө зіне қ айран. Кеюдің  де, кү йзелудің  де жө нін 

таппайды. Бір кезде бір тү ндік  астында бірге тұ рғ ан-ақ  
шығ арсың . Бірақ  қ азір жө нің  басқ а болғ асын, не кө рсең 
де бетің нен жарылғ асын деп тыныш қ алдырудың  орнына, 
осы сорлы әйелдің  соң ынан қ алмай қ ойды. Сондағ ы кө з- 
дегені не? Оның  да, ө зінің  де берекетін алғ аннан басқ а 
бітірері бар ма. Ойлап қ араса: осы әйелмен бірге де тұ - 
рыпты. Белек те тұ рыпты. Жаны ү зіле жақ сы кө ріпті. 
Соның  бәрінде де бір байқ ағ аны: осы әйел ө лмей қ ұ ты- 
ла алмайтын еншісіне тиген ө мірлік сыбағ а ма деп қ ал- 
ды. Бү кіл денесіне кө к тамырын жайып емін-еркін ие- 

леніп алғ ан. Сәл-сәл есіне алса, ойласа болғ аны сары- 

лып кетеді. Бір жыл бойы ат басы алысқ а ауып, ту-ту 
Қ оң ырат, Шымбай, Ү ргеніш жақ та жү ргенде де осы әй- 
ел бір сәт ойын босатпады. Талай рет ашынып та, ыза- 
ланып та керді. Бауыр етін дал-дұ л айырып, кө к тамыр- 
ларын пытырлатып ү зіп, жадынан жұ лып тастағ ысы 
келді. Бірақ  онысы қ ұ р кіжінуден аспады. Кү ші жетпе- 

ді. Ә детте әйелсіреген еркектің  әлдеқ алай ауаланып жү - 
pin, бірер кү н тү неп кеткен сұ лулары болады. Бірақ 
олар жадында қ ала бермейді. Ал, тегі, еірә, дү ниеге кел-

ген кісінің  бір ө мірінде бір-ақ  рет кездееетін бір-бір 
әйелі болатыны ғ ой.

Еламан қ ақ па алдында тұ рғ ан кү зетші жанынан 
ө тті. Іштен гү жілдеген жуан дауыс шық ты. «Мені іздеп  
қ алғ ан жоқ  па ек ен?»— деп ойлады. Ішке кіргесін 
де ілгері озбай, есік алдында тұ рғ ан жауынгерлердің 
сыртын ала тоқ тады.

Мюлгаузен тү тігіп алғ ан. Ү йді ерсілі-қ арсылы кезіп 
зірк ілдеп сө йлеп жү р. Бұ л білмейтін біреуге қ аһ арын 
тө гіп, к іжініп-к іжініп қ ояды:

— Бұ ның  бәрі соның  кесірі. Соғ ан бола жіпсіз бай- 
лап қ ойғ ан жоқ  па.

— Ө зінен хабар бар ма? Қ ашан келеді екен?
— Ну, подожди ты... Иттің  асырағ ан баласының 

хромын дал-дұ л қ ылмасам ба...
— Кімді айтып тұ р?— деді Еламан жанында тұ р- 

ғ ан біреудің  қ ұ лағ ына ең кейіп.
— Комиссарды.
— Комис-сар?
— Ә -ә! — деді Еламан бәрібір тү кке тү сінбесе де ба- 

сын изеп.
— Олардың  денесін қ ашан әкеледі? — деді бір ұ яң 

жү зді жас жауынгер.
— Бү гін кешке.
— Аман қ алғ аны жоқ  па екен?
Мюлгаузен жауап бермеді. Жаң а ғ ана жалына қ ол 

апармай ө рекпіп тұ рғ ан жан кенет зәрі сынып, су сеп- 
кендей сө не қ алды. Сұ рақ ты жү здерінен әлі де бір 
әлсіз ү міт ү зілмей тұ рғ ан жігіттерге кө з салмастан ақ ы- 
рын басып шығ ып кетті.

Еламан тө сегіне қ исайды. Кірпік арасында қ арашы- 
ғ ы жылтырағ ан кө зін ү й тө бесіне тігіп жатыр. Бұ л кез- 
де Ақ бала ү йіне келген болар деп ойлады. Ә лгінде қ а- 
райлап кү те тұ рмағ анына ө кінді. Жұ мыс тапты ма екен? 
Кішкентай балалар «Ә й-әй апасына» бұ ның  іздеп бар- 
ғ аиын тү сіндіре алса жарар еді-ау.

Еламанның  ұ йқ ы қ ысқ ан кө зі кішірейіп, ақ ырын- 
ақ ырын жұ мылып барады. Кереует қ ырында жатқ ан 
колы да салмағ ымен сырғ ып тү сіп кө пке дейін қ апта- 
лында салақ тап тұ рды.

Кешкісін отрядты станцияғ а апарды. Кішкентай қ а- 
ланың  бар халқ ы осында жү р екен. Кідірмей кү н батыс 

жақ тан соң ына жалғ ыз қ ызыл вагон тіркеген кү лді- 
кү йелеш паровоз кө рінді. ЬІстық  буы бұ рқ ырап ысыл-

дап-пысылдап кеп станцияның  алдына тоқ тады. Жаң а 
ғ ана гу-гулеп тұ рғ ан халық  су сепкендей тына қ алды. 
Еламан да кө ппен бірге демін жұ тып, ү рейлі кө зін ілгері 
тігіп тұ рғ ан-ды. Жиынның  дең гейіне келе бере тоқ таған 
паровоздан біреу тү сті. Темір басқ ышты тық -тық  бас- 
қ ан аяғ ы тап бір шекең е mere қ ақ қ андай шық -шық 
тиеді. Жұ рт шыдамай қ озғ алақ тап кетіп еді; жаң ағ ы 
кісі қ ызыл вагонның  есігін салдыр-гү лдір ашты. Лап 
қ ойғ ан халық  ү йме-жү йме боп барса да, есікке жете 
бергенде алдынан жер жарылғ андай аң тарылып тұ ра 
қ алды. Астық  тиеген вагонның  есігі алдында қ ылыш- 
пен . кескілеп тастағ ан қ ан-қ ан денелер жатыр екен. 
Халық тың  есі шығ ып кетті. Ә сіресе, қ атын, балалар 
у-шу. Бір жас келіншек шың ғ ырып жіберді. Екі жағ ынан  
сү йемелдеген әйелді сү йреп, ілгері ұ мтыла тү сті де, 
келесі сәтте жан берген к ісідей қ ұ п-қ у боп талық сып 
кетті.

Еламан жас келіншекті жығ а танымады. Бірақ  бір 
жерде кө рген сияқ ты. Ә лдеқ айдан Ознобин келді. Кеше- 
гінің  арасында жағ ы қ уарып жү деп қ апты. Қ ө йлек 
жағ асынан мойны сорайып шығ ып кеткен. Қ арт жұ - 
мысшы келіншекке қ айрылды. Бірақ  ессіз-тү ссіз, та- 
лық сып жатқ ан келіншекке не дерін, не істерін білмей, 
ұ зын бойы иіліп тұ рды да, кенет қ олын ызалана сілкіп  
жө неле берді. Топшысы бү гілген ұ зын қ олымен алдын- 
дағ ы біреулерді итермелей бастады. Бір жанғ а кө зі 
тү спеді. Ал кө зі тү скен кісіні танығ ан жоқ . Есірік кө зі 
ойнек астында ақ шаддап, соқ ыр кісіше жұ рттың  ү стінен 
жоғ арылап қ арайды. Қ олтығ ынан сү йеімелдемек болғ ан 
біреудің  қ олын қ ағ ып тастады.

Еламан қ арт жұ мысшының  тү рінен қ орық ты. Жо- 
лында тұ рғ ан к ісілерді итермелеп, ұ мтылып кеп қ ызыл 
вагонге , қ арт жұ мысшымен қ атар жетті. Келе сала 
қ олтығ ынан сү йеді. Ознобин оны да кө рмеді. Тіпті қ а- 
рынан тас қ ып ұ стағ ан қ арулы қ олын сезбеген сияқ ты. 
Қ алың  киім астынан кәрі дене суық та жаурағ ан мал- 
дай қ алшылдап ұ шып барады.

Еламан мұ ның  тегін емесін білді. Қ олын қ оя берсе 
қ арт жұ мысшы қ ұ лап қ алатындай. Вагонге мінер жер
де оны тағ ы біреулер сү йемелдеп қ олтығ ынан демеп 
жіберді. Осы арада ғ ана Еламан қ ан-қ ан ө ліктердің 
арасынан жұ мысшының  шолақ  қ ол баласын таныды. 
Ознобин де баласын бірден таныды. Бірақ  кө зілдірігі 
буланып кетті. Ө лік жанына тізерлеп отыра қ ап, су

қ араң ғ ы болғ ан кісіше қ ұ п-қ у жү зін жоғ ары кө теріп, 
дыбысын шығ армай тістеніп алды. Сонан бір кезде есін  
жиып, алдында жатқ ан қ ан-қ ан ө ліктің  әуелі шашын 
сипады. Дір-дір еткен қ олы тө мен карай жағ алап, 
басын, маң дайын, бетін сипалап отырып: «Андрюшам... 

балам... балақ айым-ай»,— деді.
Халық  тең селіп кетті. Ә сіресе, маң дайындағ ы бір- 

бір азаматынан айрылғ ан ата-аналар аң ырап, ө ліктер- 
ге ұ мтылды. Басына қ ара салғ ан әйелдер дауыс салып 
кеп, жолын бө геген кісілерге қ арамастан жан-жақ тан 
қ олдарын созып жатты. Еламанның  есі шық ты. Кенет 

біреулердің  солқ ылдап жылап жү ріп, ұ зыннан сұ лап- 
сұ лап жатқ ан ө ліктерді кө теріп әкете бастағ анын бай- 

қ ады. Ознобиинің  шолақ  қ ол баласын да тө рт-бес, 
жігіт қ олдасып кө тере бергенде бұ ның  сырт жағ ынан 

«бетін жапсаң даршы!» — деген ренішті дауыс естілдБ 
Еламан ү стіндегі шинелін асығ ыс шешіп, бұ л кезде 
айқ ұ ш-ұ йқ ыш қ ылыш осқ ан қ ан-қ ан жү зі шалқ алап 
вагоннан тү сіріп алып бара жатқ ан ө ліктің  ү стіне жаба 
салды.

IV

Ертең інеі Еламан Селиванов™ іздеп Совдепке екі' 
рет барды. Екеуінде де Селиванов болмады.

— Депоғ а, жиналыс ө ткізуге кетті,— деді есік ал
дында отырғ ан әйел қ ағ аздан басын кө термей.

Еламан депоғ а барды. Сыртта тірі жан жоқ  екен. 
Оның  есесіне зәулім биік депо іші халық қ а лық  толы. 
Екі жағ ына аң ырайтып ашып тастағ ан есіктен иінті- 
рескен к ісілердің  жылтарағ ан май-май жауырынын 
кө рді. Депоның  тү п жағ ынан, кіреуке тү тін арасынан 
отын сө ндірген паровоздың  алып тұ лғ асы қ арауыт™. 
Со жақ тан тіл-жағ ына сү йенген біреудің  саң қ ылдағ ан 
даусы қ ұ лақ та жарып барады.

Еламан иін тірескен кісілердің  ара-арасымен жыл- 
жып ілгері озды. Біреудің  аяғ ын басып кетті. Анау 
атып жіберердей алая қ арады. Еламан кінәлі кескінде 
ыржиды да, ү ндемей ілгері ө тіп кетті. Алдында тұ рғ ан 
кісілердің  иығ ының  арасынан сығ алап ілгері жағ ына 
кө з тіксе, қ ақ  тө рде, қ олдан істеген аласа мінбеде Се
ливанов сө йлеп тұ р екен. Еламан мұ нда келгелі оны 
кө рмеген-ді. Енді байқ аса бұ л білетін кездегіден ■ қ ұ йт-

